
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M
PËR MIRATIMIN E PROCEDUARVE PËR NXJERRJEN E TABELËS PËRMBLEDHËSE TË  REZULTATIT  PËR ZONËN ZGJEDHORE BASHKIA TIRANË,  PËR ZGJEDHJET VENDORE TË DATËS 8 MAJ 2011
Komisioni Qendror i Zgjedhjeve, në mbledhjen e tij të datës 15.05.2011, me pjesëmarrjen e:

Arben

RISTANI


Kryetar

Dëshira

Zv.kryetare

LAZAJ



Anëtar

Hysen

OSMANAJ


Anëtar

Klement
ZGURI



Anëtar

Pandeli
VARFI



Anëtar

Vera

SHTJEFNI


Anëtar

shqyrtoi çështjen me:

OBJEKT:
Miratimi i procedurave për nxjerrjen e Tabelës Përmbledhëse të Rezultatit për zonën zgjedhore bashkia Tiranë për Zgjedhjet Vendore të datës 8 maj 2011.
BAZA LIGJORE:
Neni 21, pika 1 dhe neni 123, pika 1, të ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V E N D O S I :
1. Të miratojë modelin e Tabelës Përmbledhëse të Rezultatit për Zonën Zgjedhore bashkia Tiranë për kryetar sipas tabelës 1 dhe për këshillin sipas tabelës 2, bashkalidhur këtij Vendimi.
2. Tabela Përmbledhëse e Rezultatit të printohet nga baza e të dhënave e krijuar nga transmetimi i rezultateve të çdo QV-je nga VNV-të përkatëse në KQZ, pasi të jenë bërë veprimet si më poshtë:

2.1. Të krahasohen rezultatet në tabelën përmbledhëse origjinale të rezultateve të miratuara nga KZAZ-ja me tabelat origjinale për çdo qendër votimi dhe më pas tabelat origjinale për çdo qendër votimi të krahasohen edhe me rezultatet e subjekteve përkatëse që ndodhen në bazën e të dhënave. 

2.2. Përputhjet ose mospërputhjet e vrejtura të mbahen shënim dhe të raportohen KQZ-së. Pas dhënies të pëlqimit nga KQZ-ja, në se është e nevojshme, të bëhen rregullimet përkatëse në bazën e të dhënave dhe të printohen prej saj Tabelat Përmbledhëse të Rezultateve për bashkinë Tiranë.
3. Kontrolli sa më sipër të bëhet në kopjen e bazës të të dhënave të bërë në momentin e transmetimit të rezultatit të votimit të kutisë që është numëruar e fundit. 

4. Kontrolli sa më sipër të bëhet nga Sekretarja e Përgjithshme dhe Drejtoria e Teknologjisë së Informacionit.
5. Korigjimet në bazën e të dhënave, nëse del e nevojshme, të bëhen nga kompania e kontraktuar nga KQZ nën mbykqyrjen e Sekretares së Përgjithshme dhe Drejtorisë së Teknologjisë së Informacionit.

6. Ky vendim hyn në fuqi menjëherë.

